
	1. «Շինարարական աշխատանքների արժեքի հաշվարկման կարգը հաստատելու և ՀՀ կառավարության 2011 թվականի հունիսի 23-ի N 879-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 3-րդ կետի «հրապարակմանը» բառից առաջ անհրաժեշտ է լրացնել «պաշտոնական» բառը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի կարգավորումները:
	Ընդունվել է
Կատարվել է համապատասխան լրացում

	2.  Նախագծի հավելվածի 16-րդ կետում և 32-րդ կետի 1-ին ենթակետում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է առնվազն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:
	Ընդունվել է 
Կատարվել է համապատասխան փոփոխություն



	    3.  Նախագծի հավելվածի 17-րդ կետում  անհրաժեշտ է հստակեցնել, թե աշխատավարձի հաշվարկման համար  կիրառվող բանաձևի ըստ հայեցողության ընտրությունն ում կողմից է իրականացվելու, աշխատավարձ տրամադրողի, թե՞ ստացողի: 

	Ընդունվել է 
Կատարվել է համապատասխան լրացում




